
	గీ.	
గంగఁ గొందఱు జాలరికన్నె యనుచు, నెన్నుచుండుదు రమ్మాట యేర్పడంగ

వినఁదలంచెద నమ్మహావేణి కీవు, కూర్మిపట్టివి గద లసద్గుణకలాప.

	గీ.	
అనిన గాంగేయుఁ డప్పాండుతనయుఁ బలికె, వత్స నే మున్ను నారదువలన విన్న

తెఱఁగు నీ కిప్పు డెలమితో నెఱుఁగఁ జేతు, నింపు దైవార విను మని యిట్టులనియె.

	ఆ.	
మొదలఁ గమలగర్భుఁ డుదకంబుల సృజించి, వీర్య మందులోన విడిచె నది స

హస్రకరనిభప్రభాంచిత మై హిర, ణ్యస్వరూప మైనయండ మయ్యె.

	వ.	
అయ్యండంబునందుఁ జరాచరాత్మకం బైనసకలప్రపంచంబు సృజియించి వృద్ధిఁ

బొందింపుచుండె నంత.

	గీ.	
మూషికాసురుఁడను సురద్వేషి యొకఁడు, దూఱి యయ్యండమున కొకతూటు వొడిచె

నందువలన మహోదకం బద్భుతంబు, మీఱఁ బెనువెల్లియై చొచ్చి పాఱుచుండె.

	క.	
ఆవెల్లి జగము లన్నియు, వేవేగ న్ముంచి జంతువితతికి నెల్లన్

వావిరి నుపద్రవంబుం, గావింపుచు నున్న నీలకంఠుఁడు పేర్మిన్.

	గీ.	
జగదుపద్రవశాంతికై తగిలి మున్ను, కాలకూటంబుఁ గంఠభాగమున నిడ్డ

చందమున నమ్మహాంబునిర్ఝరము నెలమి, దనజటాజూటవీథి నందముగఁ దాల్చె.

	గీ.	
అపుడు గంగ మహేశుజటాగ్రవీథి, బట్టఁజాలక యుప్పొంగి పైకిఁ బొరలి

ఘనతరంగిణి యై దూఱి కమలజాండ, వివరమున బాఱఁ జగుదుపద్రవము గాఁగ.

	గీ.	
హరియు నయ్యెడ మూషకాసురు వధించి, తనపదాంగుష్ట మబ్బిలద్వారసరణి

నునిచి నీ రాఁచె సందుననుండి యూఁట, యించు కాలోపలికిఁ బ్రవహింపుచుండె.

	వ.	
ఆప్రవాహంబు సకలభువనంబులఁ బవిత్రంబుగా గంగాభవాని యేకార్ణవం

బుగ జగంబు లన్నియు ముంచి లోజంతుకోటిజలచరంబులక్రియ మించి

చెలంగి పొంగి.

	క.	
తన కెదు రెవ్వరు లే రని, మునుకొని గర్వాతిరేకమునఁ బలికినన

వ్వనితారత్నము గనుఁగొని, కినుక మదిం బెనఁగొనంగ గిరిశుఁడు పలికెన్.

	గీ.	
ఆఁడుదానవు నీ కిట్టు లబ్బురంపు, గర్వ మేటికి నాచేతఁ గమలసంభ

వాదులును మున్ను గర్వించి యడఁగి చనిరి, గర్వ మెంతటివారికిఁ గాదు సుమ్ము.

	క.	
భూచక్రంబున కిప్పుడె, వే చని నీ వందు మత్స్యవిక్రయవృత్తిన్

ప్రాచుర్యంబుగ మనియెడు, నీచకులంబున జనించి నిలువుము చెలియా.



	 30







	గీ.	
అనిన నళుకొంది గంగ యోయనఘచరిత, తప్పు సేసితి లొంగి నీదయ దలిర్పఁ

గాచి రక్షించు నన్నెదఁ గాఁక యిడఁగ, నిన్ను నెడఁబాసి క్షణమైన నిలువఁజాల.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 జనవరి 2023న 15:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

